
Mavzu: So‘zlarda tovush tushishi

1-mashq. O‘qing. Husnixat bilan ko‘chiring.

18-darsFonetika

Ajratib ko‘rsatilgan so‘zlar imlosiga e’tibor bering.

Oltovlon ola bo‘lsa, og‘zidagin oldirar, 
To‘rtovlon tugal bo‘lsa, ko‘kdagini undirar.

Bilib o‘tir o‘rningni, 
Har yerga suqma burningni.

Onaning ko‘ngli bolada, 
Bolaning ko‘ngli dalada.

mehmondo‘st

Kuz kelishi bilan jonajon shahrim oltin libosga burkandi. 
Salqin shabada uning keng bag‘rini quchib, ko‘chalarga o‘zgacha 
osoyishtalik va fayz bag‘ishladi. Daraxtlardan to‘kilgan sariq 
barglar xiyobonlarni xuddi oltin gilamdek qopladi.4 Men har bir 
faslda o‘zgacha go‘zal bo‘ladigan shahrimni juda yaxshi ko‘raman.

Shahrimda kuz

Ba’zi otlarga egalik qo‘shimchasi qo‘shilganda, unli tovush 
tushib qoladi.

Masalan: bo‘yin – bo‘ynim.

2-mashq. Maqollarning ma’nosini izohlang. Ajratib ko‘rsatilgan 
so‘zlarni so‘z tarkibi bo‘yicha tahlil qiling.

Namuna: o‘rningni – o‘rin so‘ziga II shaxs birlik -ing egalik 
qo‘shimchasi qo‘shilganda asosdan i unlisi tushib qoladi, -ni so‘z 
o‘zgartiruvchi qo‘shimchasi qo‘shiladi.

* mehmondo‘st – mehmonni ardoqlaydigan va uni 
xush kayfiyatda kutib oladigan inson

3-mashq. Rasmlarning birinchi harfidan so‘zlar hosil qiling. 
Ularni so‘z tarkibi bo‘yicha tahlil qiling.

5-mashq. She’rni ifodali o‘qing.

Yomg‘ir, yog‘aqol bugun,
Yashnasin keng dalalar.
Yam-yashil o‘tloqlarda
O‘ynab-kulsin bolalar…

18-dars

4-mashq. Gaplarni ko‘chiring. Tovush tushishiga uchragan 
so‘zlarni namuna asosida yozing.

Fonetika

Namuna: Singlimning (I sh. birl.) mushugi Momiq erkalanib
miyovlaydi.

1.	 Singlimning mushugi Momiq erkalanib miyovlaydi.
2.	 Ahmad amaki o‘g‘liga halol va rostgo‘y bo‘lishni uqtirdi.
3.	 Onam qornim ochligini payqab, darhol dasturxonga issiq 

taom tortdi.
4.	 Ukamning burni sovuqda qizarib ketganini ko‘rib, uning 

bo‘yniga sharfimni o‘rab qo‘ydim.

Yomg‘ir yog‘aqol!
Yomg‘ir, yog‘aqol bugun,
Ekinlarga berib jon.
Gul Vatanim qo‘ynini
Mo‘l hosilga etgil kon.

Munira Abdushukurova

Ko‘chiring. Tovush tushishiga uchragan so‘zni aniqlang.  
So‘z tarkibi bo‘yicha tahlil qiling.

